
7. fundur landsmótsnefndar HSK

haldinn heima hjá Guðrúnu að Grenigrund 42 Selfossi

þriðjudaginn 5. júní  2007  kl. 18:00.

Mættir:  Gísli Páll Pálsson, Bolli Gunnarsson, Halldóra Gunnarsdóttir, Valgerður Auðunsdóttir, Guðrún Tryggvadóttir, Árni Þorgilsson, Engilbert Gunnarsson og Guðríður Aadnegard.

Gísli Páll setti fund kl. 18:02 og þakkaði Guðrúnu kærlega fyrir heimboðið.

Dagskrá:

1.
Fundargerð síðasta fundar frá 14. maí sl. samþykkt.  


Engilbert gat þess í sambandi við fundargerðir að nú væri lítið mál að setja þær inn  á heimasíðu 
HSK. Eftir nokkrar umræður var ákveðið að 2 - 3 dögum eftir að fundargerðir bærust 
nefndarmönnum yrðu þær settar inn á netið. 
2.
Fundargerðir framkvæmdanefndar í Kópavogi, 21. - 23. fundur, kynntar.

3.
Fundargerðir nefnda sem fundað hafa vegna LM, lagðar fram.

3.1
Körfuknattleiksnefnd stefnir að því að senda karla- og kvennalið á mótið.  Nú nýverið hefur 
verið gengið frá þjálfaramálum.

3.2
Sundnefnd kom saman og þar er stefnt á góða þátttöku á mótið.

3.3
Golfnefnd fundaði 3. júní.  Þar var landsmótið kynnt.  Ljóst er að sumir af bestu keppendum 
HSK geta ekki tekið þátt í héraðsmótinu.  Tekið verður mið af úrslitum héraðsmóts í golfi svo og 
forgjöf keppenda þegar keppnisliðið verður valið.

4.
Setningarhátíð 

4.1
Bréf frá setningarhátíðarnefnd, dagsett 16.5 er varðar setningarhátíðina, lagt fram. Í bréfinu 
kemur fram að Anna R. Möller verður göngustjóri.

4.2
Óskað er eftir að HSK skipi göngustjóra HSK og tvo “aðalfánabera. Ákveðið að Gísli Páll verði göngustjóri HSK og stungið var upp á Erni Davíðssyni og Bergþóru Kristínu Ingvarsdóttur sem aðalfánaberum.  Miðvikudaginn 4. júlí er ætlunin að æfa inngöngu og er óskað eftir nærveru þessara aðila.

4.3
Gísli Páll er þegar búinn að svara bréfinu og senda fyrirspurnir.

5.
Heimasíða Landsmótsins

5.1
Ósk hefur borist frá mótshöldurum um “link” inn á heimasíðu mótsins af HSK síðunni.  Búið er að verða við erindinu. 

6.
Keppnisgreinar, aðrar en til stiga

6.1
Rætt var um þáttttökugjald en það er kr. 1600 fyrir sýningagreinar og 2800 kr. fyrir aðrar.  Fram kom á fundinum að HSK greiðir ekki fyrir keppendur í þessum greinum og þarf að auglýsa það vel.  Eins og fram hefur komið áður á fundum nefndarinnar er hægt að skrá sig í þessar greinar á mótsstað samdægurs og þarf skráningin ekki að fara í gegnum HSK.

6.2
Engilbert falið að kanna hjá mótshöldurum með skráningar í þessar greinar til að auðvelda 
nefndarmönnum störf að undirbúningi vegna væntanlegrar þátttöku HSK.

6.3
Nefndarmenn sammála um að hvetja til þátttöku og virkni í þessum greinum m.a. með því að hvetja væntanlega keppendur til mæta í gönguna og ganga undir fánum HSK og kaupa HSK treyju. 
Einnig var rætt um að nauðsynlegt væri að benda væntanlegum keppendum á þá 
þjónustu sem HSK býður upp á á mótsstað t.d. að boðið er upp á  kaffi og meðlæti í samkomutjaldinu.

7.
HSK treyjan

7.1
Eftir viðræður við seljendur  kom í ljós að ekki var hægt að breyta áletrun og verður hún því óbreytt frá því sem kynnt var upphaflega.

7.2
Treyjan er tilbúin og þarf að koma henni austur. Fyrirtækið Bros er að Norðlingabraut 14 við Rauðavatn og er  opið hjá þeim til kl. 17:00.  Gísli Páll tekur að sér að sækja vöruna og koma henni austur fyrir fjall  nk. föstudag.

7.3
Innkaupsverð á treyjunni er kr. 2.300 og 2.800.  Heildarkostnaður hjá Bros er 359 kr. á stykkið og hefur hækkað um 8 kr. pr/stykkið.  Ákveðið var að selja barnatreyjurnar á kr. 2600 og á fullorðna á  kr. 3.200.
8.
HSK tjaldið

8.1
Við fáum “Regula 8” tjald sem er 8 x 9 metrar (þrjú 8 x 3 m bil) ekki 6 x 12 eins og upphaflega var áætlað, hjá fyrirtækinu Skemmtilegt ehf. Skútuvogi 12. Verðið er það sama kr. 70.000

8.2
Ákveðið að Bolli fari í könnunarleiðangur og kíki á tjaldið og ef þess er nokkur kostur og tjaldið rúmast í bifreið hans, þá var honum falið að taka það með.  Ef það gengur ekki upp mun Gísli Páll sækja tjaldið.  Tjaldinu verður síðan tjaldað á mótsstað miðvikudaginn 4. júlí og verður nánari tímasetning auglýst síðar.
9.
Fjármál.  

9.1
Valgerður sagði frá sínum störfum og kom fram í máli hennar að vel miðar og yfirleitt er vel tekið í málaleitan hennar. 

9.2
Nú þegar hafa beiðnir um fjárstuðning borist frá eftirtöldum aðilum: fimleika-og körfuknattleiksnefnd, glímu- og frjálsíþróttaráði.  Að öllum líkindum berst einnig beiðni frá blaknefnd og borðtennisnefnd.  Fram kom í máli Engilberts að gera megi ráð fyrir að sótt verði um allt að kr. 360.000 v/kostnaðar við mótið (undirbúningur, þjálfun og liðsstjórn) og getur landsmótsnefnd sótt um fjármagn vegna þessa til Verkefnasjóðs HSK.
10.
Útgáfa og fjölmiðlamál

Halldóra tekur að sér að skrifa í Gluggann í næstu viku.  Engilbert taldi afar mikilvægt að einnig kæmi eitthvað frá nefndinni í Dagskrána vikuna þar á eftir. Auk þess er vikulega greint frá ýmsu er varðar mótið í HSK fréttum í Sunnlenska.

Halldóru falið að sjá um Pésann og ákveðið að dreifa honum í Selinu 2. og 3. júlí 2007 um leið og treyjurnar verða afhentar.  Halldóra tók jafnframt að sér að taka saman upplýsingar um helstu viðburði landsmótsins og setja niður blað sem Árni ætlar síðan að sjá um að dreifa á héraðsmóti í golfi nk. sunnudag.  
11.
Fréttir af undirbúningi nefnda og ráða (sjá minnisblað 1. júní)

Farið var yfir stöðu mála.  Nú hefur komið í ljós að ekki verður hægt að manna kvennalið í 
handknattleik og ekki útséð með þátttöku karlaliðsins.  Ekki hefur heldur tekist að manna í 
danskeppnina eða siglingar. Aðrar greinar eru komnar nokkuð vel á veg með sinn 
undirbúning. 
12.
Vinna nefndarfólks á skrifstofu og næstu verkefni nefndarinnar.
Rætt var um störf nefndarmanna fram að móti.  Gísla Páli falið að hafa samband við Hverabakarí og Mylluna, Engilbert tekur að sér að ræða við Guðnabakarí og Árna falið að ræða við Kökuval um meðlæti með kaffinu.   
Huga þarf að kynningarmálum, viðveru á skrifstofu, og skipulagi og verður nánar um það rætt á næsta fundi nefndarinnar. 

13.
Önnur mál
13.1
Engilbert lagði fram bréf frá Landsmótsnefnd UMFÍ, dagsett 5. júní 2007.  Þar kemur fram að erindi frá starfsíþróttanefnd HSK var tekið fyrir hjá nefndinni 23. apríl sl. þar sem óskað er eftir því að hrossadómum verði bætt við sem keppnisgrein á mótinu.  Erindinu var hafnað.  

Þann 4. júní sl. var tekið fyrir erindi er varðar þyngdarflokka í glímu en ábending hafði borist um að samþykkt hafði verið á síðasta þingi UMFÍ að breyta þyngdarflokkum. Ákveðið var á fundi Landsmótsnefndar UMFÍ að breyta til samræmis við þingsamþykkt UMFÍ.

13.2 RISALANDSMÓT UMFÍ, Kópavogi 5. - 8. júlí, 3 tölublað Maí 2007, lagt fram.

13.3 Engilbert upplýsti nefndarmenn um að í næstu viku opna mótshaldarar fyrir skráningarforrit.  Hægt er að breyta skráningum þar til 3 dögum fyrir mótið.
13.4 Næsti fundur nefndarinnar ákveðinn 19. júní 2007 kl. 17:00 í Selinu.

Fleira ekki fært til bókar, fundi slitið 19:23

Guðríður Aadnegard
